
Prezident İlham Əliyev “Euronews” televiziyasına müsahibə verib

(əvvəli 3-cü səhifədə)
Biz özümüz savaşırıq. Bəli, biz 

Türkiyədən silahlar alırıq, lakin 
biz təkcə onlardan almırıq. Bizim 
əsas silah təchizatçımız Türkiyə 
deyil. Yəqin bu barədə hər kəs bilir. 
Beləliklə, bizim müasir türk avadan-
lığını, o cümlədən, döyüş dronlarını 
almağımız faktı heç kim üçün prob-
lem olmamalıdır. Çünki Ermənistan 
silahları pulsuz əldə edir. Biz onlara 
görə pul ödəyirik, Ermənistan pulsuz 
alır. Türkiyə heç bir digər şəkildə 
münaqişəyə cəlb olunmayıb.

– Biz burada silahlar və döyüş 
barədə danışmağa davam edirik. 
Diplomatiya Sizin üçün hələ də bir 
seçim yoludurmu? Bu münaqişədən 
fərqli çıxış yolunu tapmaq üçün Siz 
Ermənistanın baş naziri ilə bir ara-
ya gəlib danışıqları apararsınızmı?

– Sizə deyə bilərəm ki, prezident-
lik müddətimdə Ermənistanın iki sa-
biq prezidenti və indiki baş naziri ilə 
bəlkə də onlarca danışıq aparmışam. 

Əvvəlki debatlar ərzində biz danışıq-
lar masasında əsaslı irəliləyişə nail 
olmuşduq. Biz bugünkü münaqişənin 
həlli üçün prinsipləri işləyib hazırla-
mışdıq. Biz konstruktiv idik. Danışıq-
lar 1992-ci ildən bəri davam edirdi. 
Təsəvvür edirsiniz? Demək olar 
ki, 30 il müddətində biz ümidlərlə 
yaşayırdıq. Vasitəçilər bizə “bir az 
gözləyin, Ermənistan tərəfindən 
daha konstruktiv yanaşma olmalıdır” 
deyirdilər. Lakin iki il bundan əvvəl 
dövlət çevrilişi nəticəsində bu baş 
nazir hakimiyyətə gələndən sonra da-
nışıqlar prosesini tamamilə məhv etdi. 
Mənim onunla dəfələrlə görüşlərim 
olmuşdur, lakin bu görüşlər tamamilə 
mənasız idi. O, mənə əraziləri geri 
qaytarmayacaqlarını dedi, onlar Dağ-
lıq Qarabağın Ermənistana birləşməli 
olduğunu deyirdi. Beləliklə, 
bunlar mənim üçün tamamilə 
qəbuledilməz tələblər idi və onlar 
vasitəçilər üçün də qəbuledilməz 
idi. Ermənistan hökuməti möv-
qeyini dəyişməlidir, maksimalist 

mövqeyindən çəkinməlidir, “Qarabağ 
Ermənistandır” deməyi dayandırmalı-
dır. Çünki bu, həqiqət deyil, danışıq-
lar prosesini məhv edir və əlbəttə ki, 
biz geriləyirik. Yeri gəlmişkən, sabah 
bizim Xarici İşlər nazirimiz Minsk 
qrupunun səfirləri ilə görüşmək üçün 
Cenevrədə olacaq. Mən bildiyim 
qədər, Ermənistanın xarici işlər 
naziri oraya ayın əvvəlində getməli 
idi, lakin o, buna məhəl qoymadı. 
O, orada deyil. Bizim Xarici İşlər 
nazirimiz oradadır. Bu, kimin danı-
şıqlar aparmaq istədiyini, kiminsə, 
sadəcə, Azərbaycanı günahlandırmaq 
istədiyini nümayiş etdirir.

– Prezident İlham Əliyev, 
“Euronews”un xüsusi buraxılışın-
da bizə qoşulduğunuz üçün Sizə 
təşəkkür edirəm. Bizə vaxt ayırdığı-
nız üçün çox sağ olun.

– Təşəkkür edirəm.

AZƏRTAC

Azərbaycandakı xristian icmalarının rəhbərləri 
Fransa prezidentinə müraciət ünvanlayıblar

 � Azərbaycandakı xristian icmalarının rəhbərləri 
Fransa prezidenti Emmanuel Makrona müraciət ünvanlayıblar. 
AZƏRTAC müraciətin mətnini təqdim edir: 

“Sizin Latviyaya son səfəriniz 
zamanı etdiyiniz çıxışla tanış olduq. 
Biz,  Azərbaycanda yaşayan xristian 
icmalarının rəhbərləri təmsil etdiyi-
miz icma üzvlərinin iradə və istəyi ilə 
Sizə müraciət edir, həmin çıxışda bizi 
narazı salan, heysiyyətimizə toxunan 
fikirlərlə bağlı etirazımızı diqqətinizə 
çatdırmaq istəyirik. 

Azərbaycan bizim Vətənimizdir və 
biz, xristianlar əsrlər boyunca burada 
öz dini ibadət və tələbatlarımızı heç 
bir maneə olmadan həyata keçi-
ririk, öz mənəvi dəyər və mədəni 
ənənələrimizi yüksək səviyyədə 
yaşatmaq imkanlarına malikik. İcma-
larımız və dini ibadət məkanlarımız 
Azərbaycan dövləti tərəfindən 
həmişə diqqət və qayğı ilə əhatə 
olunmuşdur. Tarixən səmavi dinlərin 
məskəni olmuş, xristianlığın erkən 
məkanlarından biri olan, Qafqaz Alba-
niyası dövlətinin mövcudluğu zama-
nında İsa Məsihin apostolları Fadey 
və Varfolomey tərəfindən ilk xristian 
icmalarının formalaşdığı Azərbaycan 
hazırda dünya miqyasında dinlərarası 
əməkdaşlığın mərkəzlərindən biri kimi 
tanınır. Biz multikulturalizmi dövlət 

siyasəti qismində həyata keçirən 
dövlətimizlə və Azərbaycan milli kim-
liyinin ayrılmaz hissəsi olmağımızla 
fəxr edirik. 

Biz vətəndaşı olduğumuz 
Azərbaycan Respublikasının dünya 
birliyi tərəfindən tanınan sərhədləri 
daxilində öz torpaqlarının işğaldan 
azad edilməsi, ərazi bütövlüyünün 
bərpası uğrunda apardığı haqlı 
mübarizəsinə dair yanlış fikirlərin 
səsləndirilməsinə etirazımızı bildi-
ririk. Azərbaycanın ictimai-mədəni 
həyatında yaxından iştirak edən 
biz, xristian icma üzvləri Vətənimizə 
Ermənistan tərəfindən edilən təcavüz 
və işğal faktını beynəlxalq hüquq 
normalarının kobud şəkildə pozul-
ması kimi qiymətləndiririk. Qonşu 
Ermənistan 30 ildən artıq müddət 
ərzində Dağlıq Qarabağı və ona biti-
şik 7 rayonu işğal etmişdir, bir milyon-
dan artıq azərbaycanlını – xristian və 
digər dinlərin nümayəndələri də daxil 
olmaqla – qaçqın, köçkün taleyi ya-
şamağa vadar etmişdir. İşğal altında 
olan ərazilərdə digər dini məbədlərlə 
yanaşı, xristian dini abidələri də 
vandalizmə məruz qalmışdır. Bununla 

belə, biz Azərbaycanda xeyli sayda 
erməni millətinin nümayəndələrinin 
sərbəst yaşadığının şahidiyik. Paytaxt 
Bakının mərkəzində erməni kilsəsinin 
binası nəfis şəkildə təmir etdirilərək 
qorunur. Dünya Dini Liderlərinin I 
Bakı Sammiti zamanı Bakıya səfər 
etmiş erməni katolikosu bu kilsədə 
ibadət etmiş, burada erməni millətinin 
nümayəndələri ilə görüş keçirmişdir. 

Bütün bunları Sizin diqqətinizə 
çatdıraraq, Fransadakı böyük siyasi, 
iqtisadi imkanlara, o cümlədən, 
təbliğat resurslarına malik erməni 
diasporunun qızışdırıcı fikirlərinə 
istinadən Azərbaycan barədə yanlış 
fikirlər səsləndirmənizə qəti eti-
raz edirik. Belə ki, xristianlar ola-
raq, Azərbaycanda digər dinlərin 
nümayəndələrinə, o cümlədən, xris-
tianlara heç vaxt ayrı-seçkilik, habelə 
ermənilərə düşmənçilik mövcud 
olmamışdır və indi də yoxdur. Erməni 
tərəfinin ərazi iddiaları səbəbindən 
başlamış Ermənistan–Azərbaycan, 
Dağlıq Qarabağ münaqişəsini dini 
müstəvidə təqdim edərək, beynəlxalq 
səviyyədə xristian-müsəlman qarşı-
durması kimi qələmə vermək istəyən 
rəsmi Yerevanın əsas məqsədi 
xristian təəssübkeşliyinə nail olmaq, 
özlərinə tərəfkeş, qahmar çıxacaq 
dövlətlər aramaqdan ibarətdir. 

Fransa kimi inkişaf etmiş demok-

ratik dəyərlərin bünövrəsində duran 
bir ölkənin Prezidenti kimi Sizin çıxış-
larınızda tarixi həqiqətləri, bugünkü 
reallıqları təhrif edən fikirlər eşitmək 
üzücüdür. Fransa dövlətinin sepa-
ratçı Qarabağ rejimini dəstəkləyən 
Ermənistanın yalanlarına, uydurma-
larına, siyasi liderlərinin ambisiya-
larına dəstək verməsi dövlətinizin 
dünyadakı imicinə xələl gətirir. İslam 
dininin daxilində böhranla bağlı 
səsləndirdiyiniz fikirlər islamofobiya 
meyillərinə rəvac verir. Ümumən, 
dinin dövlətdən ayrı olduğu dünyəvi, 
demokratik dövlət rəhbərlərinin, siyasi 
liderlərin dini məsələlərə birbaşa 
müdaxiləsi beynəlxalq müstəvidə 
sivilizasiyalararası qarşıdurmaya 
səbəb olur. 

Ümid edirik ki, Siz Ermənistan–
Azərbaycan, Dağlıq Qarabağ 
münaqişəsinin nizamlanmasına dair 
beynəlxalq qurum – ATƏT-in Minsk 
qrupunun həmsədr dövlətlərindən bi-
rinin rəhbəri olaraq, vasitəçi statusu-
na layiqli tərəfsizlik nümayiş etdirərək, 
beynəlxalq hüququn prinsip və nor-
malarına riayət olunması üçün daha 
artıq səy göstərəcək, BMT-nin 4 məlum 
qətnaməsinin yerinə yetirilməsinə 
yardımçı olacaqsınız. Bununla, Siz 
dünyada sülhün bərqərar olması işinə 
böyük töhfə vermiş olarsınız”.

Ermənistana məxsus PUA məhv edilib
 � Oktyabrın 7-si saat 22.00 radələrində Ermənistana məxsus pilotsuz 

uçuş aparatı (PUA) Ermənistan–Azərbaycan dövlət sərhədinin Ağstafa 
rayonu sahəsində uçuş keçirməyə cəhd göstərib.

AZƏRTAC-a Müdafiə Nazirliyinin mətbuat 
xidmətindən məlumat verilib ki, Azərbaycan 
Hava Hücumundan Müdafiə bölmələri 

tərəfindən aşkar olunan düşmən PUA-sı 
dərhal məhv edilib.

Azərbaycanın işğal edilmiş ərazilərində qanunsuz 
iqtisadi fəaliyyətlə məşğul olan 166 hüquqi şəxslə 

bağlı 35 dövlətə hüquqi tapşırıqlar göndərilib
 � Azərbaycan Respublikasının Ermənistan silahlı qüvvələri tərəfindən 

işğal olunmuş ərazilərində qanunsuz iqtisadi və digər fəaliyyətlə məşğul 
olan şəxslərə qarşı kəsərli cinayət-hüquqi tədbirlərin tətbiqi Azərbaycan 
Respublikası Baş Prokurorluğu tərəfindən daim nəzarətdə saxlanılmaqla 
davam etdirilir.

Baş Prokurorluğun mətbuat xidmətindən 
bildiriblər ki, işğal olunmuş ərazilərimizdə 
qeyri-qanuni hasilat işləri ilə məşğul olan, o 
cümlədən, qızıl və digər metal filiz yataqlarını 
istismar edən, eləcə də nərə balığı və qara 
kürü, elektrik enerjisi istehsalı, qanunsuz 
saat satışı, bankçılıq fəaliyyəti ilə məşğul 
olan şirkətlər müəyyənləşdirilərək barələrində 
məhkəmə qərarı əsasında vergi yoxlaması-
nın keçirilməsi təmin olunub. 

Vergi yoxlamalarının nəticələri və 
məhkəmə-mühasibatlıq ekspertizasının 
rəyinə əsasən ümumilikdə 6 şirkətin 306 
milyon 821 min manat məbləğində külli miq-
darda gəlir əldə etməklə qanunsuz sahib-
karlıq fəaliyyətini həyata keçirməsinə əsaslı 
şübhələr müəyyənləşdirilib. 

Həmin cinayət işləri üzrə axtarışda olan 
12 şəxsin tutularaq Azərbaycan Respub-
likasına ekstradisiyalarına nail olunması 
istiqamətində zəruri istintaq və əməliyyat-
axtarış tədbirləri yerinə yetirilib.

Bundan başqa, bir qrup şəxsin 
Ermənistan Respublikası tərəfindən 
Azərbaycan Respublikasının işğal olun-
muş ərazilərində 2002-ci ildən etibarən 

gəlmələrinə, Azıx mağarasında arxeoloji 
qazıntı işləri apararaq, tarixi, elmi və mədəni 
dəyəri olan əşyaları talamaları və digər qa-
nunsuz hərəkətlərə yol vermələrinə şübhələr 
üçün əsaslar müəyyən edilib. Onlar cinayət 
işi üzrə təqsirləndirilən şəxs qismində cəlb 
edilərək barələrində həbs qətimkan tədbiri 
seçilməklə beynəlxalq və dövlətlərarası axta-
rışa veriliblər.

Qanunsuz iqtisadi fəaliyyətlə məşğul olan 
166 hüquqi şəxslə bağlı 35 dövlətə hüquqi 
tapşırıqlar göndərilib.

Həmçinin prokurorluq orqanlarında Dağlıq 
Qarabağ və ətraf rayonlara qanunsuz səfərlər 
etmiş şəxslər barədə cinayət işləri istintaq 
olunur.

Azərbaycan Respublikasının Ermənistan 
silahlı qüvvələri tərəfindən işğal olunmuş 
ərazilərində qanunsuz iqtisadi və digər 
fəaliyyətlə məşğul olan fiziki və hüquqi 
şəxslər barəsində Azərbaycan Respublikası 
Baş Prokurorluğu tərəfindən beynəlxalq hü-
quq normaları çərçivəsində kəsərli tədbirlər 
görüləcək. 

AZƏRTAC

Düşmənin Bakı-Tbilisi-Ceyhan neft kəmərini 
hədəf alaraq atdığı “Smerç” raketinin 

bombacıqlarından 242-si ərazidən daşınıb

ANAMA-nın əməkdaşı Qədir Namazalı-
yev AZƏRTAC-ın bölgə müxbirinə bildirib ki, 
“Smerç” tipli raketin tərkibində olan 300 bom-
bacıq ətrafa səpələnib. Həmin bombacıqlardan 
2-si düşərkən partlayıb. Bombacıqlardan 242-si 
ANAMA tərəfindən daşınıb. Ərazidə qalan 56 
ədəd bombacığın daşınması təhlükəli olduğundan 
yerindəcə zərərsizləşdiriləcək. 

AZƏRTAC-ın fotoqrafı Roman İsmayılovun 
raketin düşdüyü yerdən çəkdiyi fotoları təqdim 
edirik.

AHİK “Amnesty İnternational”  
təşkilatına etiraz müraciəti ünvanlayıb

 � Məlum olduğu kimi, oktyabrın 5-də “Amnesty 
İnternational” təşkilatı özünün veb-saytında qərəzli, təhrif 
olunmuş, birtərəfli faktlara söykənən bəyanat yayıb.

Azərbaycan Həmkarlar İttifaqları 
Konfederasiyası (AHİK) bununla 
əlaqədar “Amnesty İnternational” 
təşkilatına etiraz müraciəti ünvanla-
yıb.

AZƏRTAC xəbər verir ki, 
müraciətdə deyilir: “Azərbaycan 
Həmkarlar İttifaqları Konfederasi-
yası (AHİK) “Amnesty İnternational” 
təşkilatının əsl həqiqətdən uzaq 
olan bəyanatını qətiyyətlə pisləyir 
və bu bəyanata öz etirazını bildi-
rir. Ermənistan silahlı qüvvələrinin 
Azərbaycan Respublikasının mülki 
əhalisini, yaşayış məntəqələrini 
atəşə tutması dünya ictimaiyyətinə 
məlumdur və bu real faktı heç kim 
inkar edə bilməz.

Biz bu reallıqları görmək 
istəməyən və bilərəkdən təhrif edən 
“Amnesty İnternational” təşkilatına və 
həmin xislətdə olanlara bir daha xatır-
latmaq istəyirik ki, məhz Ermənistan 
silahlı qüvvələrinin açdığı atəşlər 
nəticəsində Azərbaycan tərəfdən 
mülki şəxslər, hərbi qulluqçular 
arasında ölən və yaralananlar var. 

Dinc mülki əhalinin yaşadığı şəhər 
və rayonlarda, kənd və qəsəbələrdə 
mülki obyektlər, yaşayış evləri, 
xəstəxanalar, məktəb binaları, kənd 
təsərrüfatı sahələri mütəmadi olaraq 
atəşə məruz qalır. Sentyabrın 27-dən 
indiyədək 27 mülki şəxs həlak olub, 
141 nəfər müxtəlif dərəcəli bədən 
xəsarətləri alıb, evlər, infrastruktur 
obyektləri dağıdılıb.

Reallığa göz yumaraq az 
qala “timsah göz yaşları” axıdan 
adıçəkilən təşkilata bildirmək istəyirik 
ki, Azərbaycanın Gəncə, Mingəçevir 
kimi iri sənaye şəhərləri, Beyləqan, 
Tərtər, Goranboy, Bərdə və digər 
rayonları Ermənistan silahlı qüvvələri 
tərəfindən istifadəsi qadağan 
edilmiş raket və qurğulardan atəşə 
tutulub. Ermənistanın Bakı-Tbilisi-
Ceyhan neft kəmərinə kaset tipli 
raketlər atması ilə Avropanın enerji 
təhlükəsizliyinin nə dərəcədə təhdidə 
məruz qalmasını da yəqin ki, dərk 
etməmiş deyilsiniz.

Azərbaycanın Silahlı Qüvvələri 
ölkənin ərazi bütövlüyünü bərpa 

etmək və yalnız düşmənin döyüş 
hədəflərinə zərbə endirmək üçün 
öz torpağında vuruşur. Ordu mülki 
obyektlərə və əhaliyə atəş açmır, 
döyüş sursatından tam istifadə etmir.

Fikrimizcə, tarixin qan yadda-
şına həkk edilmiş bəzi faktları sizə 
xatırlatmaq yerinə düşər. Otuz ilə 
yaxın müddətdə Azərbaycanın tarixi 
torpaqlarının erməni tapdağı altında 
qalması, minlərlə insanın, qocaya, 
körpəyə, qadına fərq qoyulmadan 
vəhşicəsinə qətlə yetirilməsi, hələ də 
aqibəti məlum olmayan girov götü-
rülmüş yüzlərlə vətəndaşımızın acı 
talelərinə dair faktları ya unutmusu-
nuz, ya da sizi belə, insanlığa zidd 
faktlar maraqlandırmır. Əgər maraq-
landırsaydı, 1992-ci ildə baş verən və 
bütün tərəqqipərvər dünyanı sarsıdan 
Xocalı qətliamına reaksiya verərdiniz. 
Sizin belə birtərəfli, qərəzli mövqe 
tutmağınız, ilk növbədə, özünüzə 
zərər gətirir, ən azı təşkilatınızı 
nüfuzdan salır. Onsuz da biz artıq 
sizin ermənipərəst mövqeyinizə adət 
etmişik.

Haqq, ədalət carçısı kimi tanıt-
mağa çalışdığınız təşkilatın reytin-
qini bərpa etmək istəyirsinizsə, sizə 
hadisələrə obyektiv yanaşmağı və 

beynəlxalq standartlara riayət etməyi, 
gec də olsa, siyasi sifarişləri yerinə 
yetirməməyi tövsiyə edirik.

Ermənistanın sentyabrın 27-də baş-
ladığı növbəti təcavüzü beynəlxalq 
hüququn fundamental norma və 
prinsiplərinin – Ermənistan silahlı 
qüvvələrinin Azərbaycanın işğal 
olunmuş ərazilərindən qeyd-şərtsiz 
tam çıxarılmasını tələb edən 
Birləşmiş Millətlər Təşkilatının 
Təhlükəsizlik Şurasının 822, 853, 
874 və 884 saylı qətnamələrinin, 
beynəlxalq humanitar hüququn, o 
cümlədən, 1949-cu il Cenevrə kon-
vensiyalarının və onlara əlavə pro-
tokolların kobud şəkildə pozulması 
deməkdir. Bəlkə bu qətnamələrdən 
də xəbəriniz yoxdur!

Azərbaycan Həmkarlar İtti-
faqları Konfederasiyası adından 
bir daha “Amnesty İnternational” 
təşkilatının rəhbərliyinin diqqətinə 
çatdırmaq istəyirik ki, insan hüquqla-
rının müdafiəçisi məramını daşıyan 
təşkilata belə qeyri-obyektivlik və 
məlumatlara birtərəfli yanaşmaq 
yaraşmır, hərəkətləriniz ancaq nifrət 
hissi yaradır. Haqqın və ədalətin 
yanında olun!”.

“Uyğunluq sertifikatının forması, uyğunluq 
nişanından istifadə və verilməsi Qaydaları”nın 
təsdiq edilməsi barədə

“Standartlaşdırma haqqında” Azərbaycan 
Respublikasının 2019-cu il 17 may tarixli 
1587-VQ nömrəli Qanununun tətbiqi  barədə” 
Azərbaycan Respublikası Prezidentinin 2019-cu 
il 12 iyul tarixli 780 nömrəli Fərmanının 1.1.6-cı 

yarımbəndinin icrasını təmin etmək məqsədilə 
Azərbaycan Respublikasının Nazirlər Kabineti 
qərara alır:

“Uyğunluq sertifikatının forması, uyğunluq 
nişanından istifadə və verilməsi Qaydaları” təsdiq 
edilsin (əlavə olunur).

Əli ƏSƏDOV 
Azərbaycan Respublikasının Baş Naziri

www.nk.gov.az və  

Ermənistan silahlı qüvvələrinin 
regionun ən böyük strateji layihəsi, 
Avropanın enerji təhlükəsizliyi 
sahəsində mühüm yer tutan Bakı-Tbili-
si-Ceyhan neft kəmərinin Yevlax rayon 
ərazisindən keçən hissəsinə endirdiyi 
raket zərbəsi “Smerç” reaktiv yaylım 
atəşi sistemindən həyata keçirilib.

Britaniya parlamentinin üzvü Bob Bləkmən Ermənistan-
Azərbaycan münaqişəsi ilə bağlı qətnamə irəli sürüb

 � Böyük Britaniya parlamentinin İcmalar Palatasının 
üzvü, Azərbaycanla dostluq qrupunun sədri Bob Bləkmən 
Ermənistan–Azərbaycan, Dağlıq Qarabağ münaqişəsi ilə bağlı 
qətnamə irəli sürüb. 

AZƏRTAC xəbər verir ki, 
qətnamədə Ermənistanın 27 sentyabr 
tarixindən başlayaraq Azərbaycana 
qarşı təcavüzkarlıq aktları həyata 
keçirdiyi və bunun Ermənistan 

ilə Azərbaycan arasında silahlı 
münaqişəni daha da gərginləşdirdiyi 
qeyd olunur. Sənəddə bu silahlı 
münaqişənin kökündə Ermənistanın 
Azərbaycanın Dağlıq Qarabağ 

bölgəsini və ona bitişik yeddi rayo-
nu qanunsuz hərbi nəzarəti altında 
saxlamasının dayandığı bildirilir. 
Qətnamədə 1990-ci illərin əvvəlində 
bu münaqişə nəticəsində 30 min insa-
nın həyatını itirdiyi, bir milyondan çox 
insanın öz doğma yurd-yuvalarını tərk 
edərək məcburi köçkün vəziyyətinə 
düşdüyü vurğulanır. 

İcmalar Palatası Böyük Britaniya 
hökumətini 1994-cü ildə imzalan-

mış atəşkəs sazişini kobud şəkildə 
pozduğuna, Azərbaycanın silahlı 
qüvvələrinin mövqelərinə və mülki 
şəxslərə qarşı intensiv hücumlar 
edərək iriçaplı silahlardan, minaa-
tanlardan və artilleriyadan istifadə 
etdiyinə görə Ermənistanı qınama-
ğa çağırır. Bundan əlavə, sənəddə 
Böyük Britaniya hökuməti BMT 
Təhlükəsizlik Şurasının 1993-cü ildə 
qəbul etdiyi qətnamələrdə də qeyd 
olunduğu kimi, Ermənistandan hərbi 
qüvvələrini Azərbaycanın qanunsuz 
olaraq işğal edilmiş ərazilərindən 
çıxarmasını tələb etməyə çağırılır.

